2 ՀԱՅՏԱՐԱՐՈՒԹՅՈՒՆ
հրավերի պարզաբանման մասին 
Հայտարարության սույն տեքստը հաստատված է գնահատող հանձնաժողովի
2025 թվականի օգոստոսի 15-ի որոշմամբ և հրապարակվում է
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀՀ ՊՆ-ԲՄԱՊՁԲ-25-9/3»
ՀՀ պաշտպանության նախարարության կարիքների համար` «Ատամնաբուժական սարքավորումների» ձեռքբերման նպատակով կազմակերպված «ՀՀՊՆ-ԲՄԱՊՁԲ-25-9/3» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 14.08.2025թ. ստացված հարցադրումը և դրա վերաբերյալ 15.08.2025թ. տրամադրված պարզաբանումը`

       Հարցադրում N1
Հարգելի գործընկեր

«ՀՀՊՆ-ԲՄԱՊՁԲ-25-9/3» ծածկագրով գնման ընթացակարգի հրավերի    7-րդ, 8-րդ 9-րդ և 10-րդ չափաբաժինների  համար խնդրել էինք նշել նվազագույնը 2 /երկու/  մոդելներ , որոնք կհամապատասխանեն նշված տեխնիկական չափորոշիչներին։

Որին պարզաբանում չէր ներկայացվել:

Համաձայն  ՀՀ կառավարության 4 մայիսի 2017 թվականի N 526-Ն  որոշման հավելվածի             22-րդ կետի Գնման առարկայի բնութագրերը և մասնակիցներին ներկայացվող որակավորման չափանիշները սահմանելիս պետք է հաշվի առնել, որ դրանց պետք է բավարարեն մեկից ավելի հնարավոր մասնակիցներ՝ բացառությամբ սույն կարգի 23-րդ կետի 4-րդ ենթակետով նախատեսված հիմքով և նույն կարգի 21-րդ կետի 1-ին ենթակետի «դ» պարբերությամբ նախատեսված՝ պատվիրատուի ղեկավարի հետ համաձայնեցված դեպքերում կատարվող գնումների: Ապրանքների գնման դեպքում հղումներ օգտագործելիս ներկայացվում են որպես համարժեք առաջարկվող ապրանքների ֆիրմային անվանումը, մոդելը և արտադրողը:

,,Գնումների մասին,, ՀՀ օրենքի 13-րդ հոդվածի 2-րդ մասի համաձայն. 2. Գնման առարկայի բնութագրերը`

1) պետք է մրցակցության հավասար պայմաններ ապահովեն հնարավոր մասնակիցների համար.

2) չպետք է հանգեցնեն գնումների գործընթացում մրցակցության համար չհիմնավորված խոչընդոտների առաջացմանը.

3) պետք է լինեն օբյեկտիվորեն հիմնավորված և համարժեք լինեն այն կարիքին, որի բավարարման նպատակով կատարվում է տվյալ գնումը.

4) ներառում են գնման առարկայի մասնագրի, տեխնիկական տվյալների, իսկ աշխատանքների դեպքում` նաև աշխատանքների ծավալաթերթի, ժամանակացույցի և այլ ոչ գնային պայմանների ամբողջական և համարժեք նկարագրությունը:

Նույն օրենքի 24-րդ հոդվածի 3-րդ մասի համաձայն . Մասնակիցն իրավունք ունի նախաորակավորման հայտի ներկայացման վերջնաժամկետը լրանալուց առնվազն հինգ օրացուցային օր առաջ գրավոր պահանջելու նախաորակավորման հայտարարության պարզաբանում: Հարցումը կատարած մասնակցին պարզաբանումը տրամադրվում է գրավոր` հարցումն ստանալու օրվան հաջորդող երկու օրացուցային օրվա ընթացքում: Որևէ մասնակցի տեղեկություն տրամադրելու դեպքում պատվիրատուն պետք է ապահովի այդ տեղեկության մատչելիությունը բոլոր հնարավոր մասնակիցների համար:

Հարցման և պարզաբանումների բովանդակության մասին հայտարարությունը հրապարակվում է տեղեկագրում` հարցումը կատարած մասնակցին պարզաբանումը տրամադրելու օրը, առանց նշելու հարցումը կատարած մասնակցի տվյալները, իսկ պետական գաղտնիք պարունակող գնումների դեպքում հարցման և պարզաբանումների բովանդակության մասին պարզաբանումը տրամադրվում է հրավեր ստացած մասնակիցներին:

Պարզաբանում չի տրամադրվում, եթե հարցումը կատարվել է սույն հոդվածով սահմանված ժամկետի խախտմամբ, ինչպես նաև եթե հարցումը դուրս է նախաորակավորման հայտարարության բովանդակության շրջանակից: Ընդ որում, մասնակիցը պարզաբանում չտրամադրելու հիմքերի մասին գրավոր ծանուցվում է հարցումն ստանալու օրվան հաջորդող երկու օրացուցային օրվա ընթացքում:

 Այսինքն օրենսդիրը հստակ սահմանել է պարզաբանում չտրամադրելու դեպքերը, որը տվյալ պարագայում բացակայում է:

Հիմք ընդունելով վերոգրյալը  Խնդրում ենք հայտնել հրավերի հրավերի 7-րդ, 8-րդ 9-րդ և 10-րդ չափաբաժինների գնման առարկայի  համար որ մոդելներն են համապատասխանում:

 Պարզաբանում N1
Հարգելի գործընկեր, Ձեր կողմից ներկայացված հարցմանն ի պատասխան տեղեկացնում ենք, որ հակառակ Ձեր պնդման հայտնում ենք, որ մեր կողմից 2025 թվականի օգոստոսի 14-ին պատասխանվել է հարցմանը և ևս մեկ անգամ առաջարկում ենք համապատասխան ուսումնասիրությունները կատարել ինքնուրույն և հայտը ներկայացնելիս առաջնորդվել հրավերով սահմանված չափորոշիչներով:

Միաժամանակ հայտնում ենք, որ գնման առարկաների բնութագրերը կազմվել են 2017 թվականի մայիսի 4-ի ՀՀ Կառավարության №526-Ն որոշման 22-րդ կետի պահանջների համաձայն և հաշվի է առնել, որ գնման առարկաների բնութագրերը պետք է բավարարեն մեկից ավելի հնարավոր մասնակիցներ: Հրավերով ներկայացված գնման առարկաների բնութագրերը կազմվել են միջակայքերով, այլ ոչ թե կոնկրետ չափերով, ինչը ընդլայնում է հնարավոր մասնակիցների շրջանակը
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

«ՀՀ ՊՆ-ԲՄԱՊՁԲ-25-9/3»  ծածկագրով գնահատող հանձնաժողովի քարտուղար` Ա. Մաղաքյանին:  
Հեռախոս՝ 010-66-24-94։

Էլեկոտրանային փոստ՝ a.maghaqyan@mil.am։

